
«ԿԵՆՑԱՂԱՅԻՆ ԵՎ ՍԱՆԻՏԱՐԱՀԻԳԻԵՆԻԿ ՆՇԱՆԱԿՈՒԹՅԱՆ ԹՂԹԵ ԵՎ ՔԻՄԻԱԿԱՆ ԹԵԼՔԵՐԻՑ ԱՊՐԱՆՔՆԵՐԻ ԱՆՎՏԱՆԳՈՒԹՅԱՆ ՄԱՍԻՆ ՏԵԽՆԻԿԱԿԱՆ ԿԱՆՈՆԱԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈԿՏԵՄԲԵՐԻ 19-Ի 
N 1546-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ ֆինանսների նախարարություն
	15.03.2023թ.

	
	N 01/11-1/4688-2023

	ՀՀ ֆինանսների նախարարությունն ուսումնասիրել է «Կենցաղային և սանիտարահիգիենիկ նշանակության թղթե և քիմիական թելքերից ապրանքներին ներկայացվող պահանջների տեխնիկական կանոնակարգը հաստատելու և Հայաստանի Հանրապետության կառավարության 2006 թվականի հոկտեմբերի 19-ի N 1546-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է։

	ՀՀ շրջակա միջավայրի նախարարություն

	16.03.2023թ.

	
	N 1/01.8/4645-2023

	«Կենցաղային և սանիտարահիգիենիկ նշանակության թղթե և քիմիական թելքերից ապրանքներին ներկայացվող պահանջների տեխնիկական կանոնակարգը հաստատելու և Հայաստանի Հանրապետության կառավարության 2006 թվականի հոկտեմբերի 19-ի N 1546-Ն որոշումն ուժը կորցրած ճանաչելու մասին» Կառավարության որոշման նախագծի վերաբերյալ շրջակա միջավայրի նախարարությունը դիտողություններ և առաջարկություններ չունի:
	Ընդունվել է։

	Պետական եկամուտների կոմիտե
	13.03.2023թ.

	
	N 01/3-4/14612-2023

	ՀՀ պետական եկամուտների կոմիտեն քննարկել է «Կենցաղային և սանիտարահիգիենիկ նշանակության թղթե և քիմիական թելքերից ապրանքներին ներկայացվող պահանջների տեխնիկական կանոնակարգը հաստատելու և Հայաստանի Հանրապետության կառավարության 2006 թվականի հոկտեմբերի 19-ի N 1546-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է։

	[bookmark: _Hlk117097139][bookmark: _Hlk130307645]ՀՀ առողջապահության նախարարություն

	15.03.2023թ.

	
	N ԱԱ/04/5871-2023

	Նախագծով հաստատվող Հավելվածի.
[bookmark: _Hlk130308314]1. 7-րդ և 15-րդ կետերը խմբագրել, հաշվի առնելով, որ կենցաղային և սանիտարահիգիենիկ նշանակության ապրանքների պատրաստման համար օգտագործվող թղթին, թաղանթանյութին, թղթի զանգվածին, թաղանթանյութի բամբակին, մանածագործական նյութերին, պոլիմերային թաղանթներին, քիմիական թելքերին, մանածագործական և դրանց հետ խառնվող թղթի և ստվարաթղթի թափոնին, ինչպես նաև ներկանյութերին, բուրավետիչ և (կամ) տարբեր բաղադրիչներով (հականեխիչ, ախտահանիչ, լվացող և այլն) տոգորման նյութերին, տպագրական ներկերին, սոսինձներին և կլանող (աբսորբող) նյութերին, մանրէազերծված յուրաքանչյուր կանացի հիգիենիկ միջադիրի և վիրախծուծի հերմետիկ փաթեթավորման նյութերին ներկայացվող պահանջները սահմանված են Հայաստանի Հանրապետության կառավարության 2019 թվականի օգոստոսի 1-ի թիվ 1009-Ն որոշման Հավելված 10-ով և առողջապահական ոլորտի իրավական ակտերով չեն սահմանվում:
	Ընդունվել է։


	2. 24-րդ կետը խմբագրել, հաշվի առնելով, որ կենցաղային և սանիտարահիգիենիկ նշանակության ապրանքներին ներկայացվող պահանջները սահմանված են Հայաստանի Հանրապետության կառավարության 2019 թվականի օգոստոսի 1-ի թիվ 1009-Ն որոշման Հավելված 10-ով, և հետևաբար՝ դրանց անվտանգության հիգիենիկ ցուցանիշների որոշման մեթոդներն առողջապահական ոլորտի իրավական ակտերով չեն ամրագրվում:
Միաժամանակ հայտնում եմ, որ Նախագծով հաստատվող Հավելվածի 7-րդ, 15-րդ, 24-րդ կետերով սահմանվող կարգավորումների համաձայն` Առողջապահության նախարարության իրավասությանն է վերապահվում համապատասխան նորմատիվ իրավական ակտերի ընդունումը: Համաձայն Սահմանադրության 6-րդ հոդվածի 2-րդ մասի` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Հաշվի առնելով վերոգրյալը, քննարկվող ենթաօրենսդրական ակտի շրջանակներում Առողջապահության նախարարությանը` նորմատիվ իրավական ակտ ընդունելու լիազորություն չի կարող վերապահվել:
	Ընդունվել է։


	ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	10.03.2023թ.

	
	N /48.56/8200-2023

	1.	Նախագծի հավելվածի 19-րդ կետն առաջարկում եմ շարադրել հետևյալ խմբագրությամբ.
«19. Սույն տեխնիկական կանոնակարգի պահանջներին կենցաղային և սանիտարահիգիենիկ նշանակության ապրանքների խմբաքանակի կամ սերիական արտադրության համար համապատասխանությունը հավաստելու համար հայտատուն`
1) խմբաքանակի կամ սերիական արտադրության համար կիրառում է Հայաստանի Հանրապետության կառավարության 2014 թվականի հունվարի 16-ի N 56-Ն որոշմամբ սահմանված սերտիֆիկացման կամ հայտարարագրման ընթացակարգերը.
2) արտադրանքը մակնշում է համապատասխանության ազգային նշանով՝ Հայաստանի Հանրապետության կառավարության 2013 թվականի մարտի 14-ի N 337-Ն որոշմամբ սահմանված կարգով:»:
	Ընդունվել է։


	2. Նախագծի հավելվածի 26-րդ կետն առաջարկում եմ շարադրել հետևյալ խմբագրությամբ.
«26. Համապատասխանության հայտարարագրի կամ համապատասխանության սերտիֆիկատի համար կարող է սահմանվել մինչև 3 տարի գողծողության ժամկետ:»:
	Մասամբ է ընդունվել։
Կետը հստակեցվել և շարադրվել է հետևյալ խմբագրությամբ.
«26. Համապատասխանության հայտարարագրի կամ համապատասխանության սերտիֆիկատի գործողության ժամկետը սահմանվում է 3 տարուց ոչ ավելի:»՝ ՀՀ կառավարության 2014 թվականի հունվարի 16-ի N 56-Ն որոշմամբ սահմանված դրույթներին համապատասխան։

	Միաժամանակ, պայմանավորված Շուկայի վերահսկողության տեսչական մարմնի կողմից կենցաղային և սանիտարահիգիենիկ նշանակության թղթե և քիմիական թելքերից ապրանքների նկատմամբ պետական վերահսկողության բնականոն ընթացքն ապահովելու, ինչպես նաև Հայաստանի Հանրապետության կառավարության 2019 թվականի հունիսի 6-ի N 730-Ն որոշմամբ հաստատված ստուգաթերթերը Նախագծի պահանջներին համապատասխանեցնելու անհրաժեշտությամբ՝ առաջարկում եմ Նախագծի 4-րդ կետը շարադրել հետևյալ խմբագրությամբ. 
«4. Սույն որոշումն ուժի մեջ է մտնում պաշտոնական հրապարակման օրվան հաջորդող վաթսուներորդ օրը:»:
	Մասամբ է ընդունվել։
Կետը հստակեցվել և շարադրվել է հետևյալ խմբագրությամբ. 
«3. Սույն որոշումն ուժի մեջ է մտնում պաշտոնական հրապարակման օրվան հաջորդող 180-րդ օրը:»՝ «Տեխնիկական կանոնակարգման մասին» օրենքի 17-րդ հոդվածին համապատասխան:

	ՀՀ արդարադատության նախարարություն
	28.04.2023թ.

	
	N 01/27.2/21158-2023

	1. «Կենցաղային և սանիտարահիգիենիկ նշանակության թղթե և քիմիական թելքերից ապրանքներին ներկայացվող պահանջների տեխնիկական կանոնակարգը հաստատելու և Հայաստանի Հանրապետության կառավարության 2006 թվականի հոկտեմբերի 19-ի N 1546-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 3-րդ կետում «180-երորդ օրը» բառերն առաջարկում ենք փոխարինել «180-րդ օրը» բառերով։
	Ընդունվել է։

	2. Նախագծով հաստատվող հավելվածի (այսուհետ՝ Հավելված) 1-ին կետում չհամարակալված ենթակետերն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով։
	Ընդունվել է։

	3. Նկատի ունենալով իրավական որոշակիության սկզբունքի պահանջները, ինչպես նաև «Նորմատիվ իրավական ակտերի մասին» օրենքի 17-րդ հոդվածի 4-րդ մասի պահանջը, այն է՝ հղումները կատարվում են հստակ և ուղղակի՝ Հավելվածի ողջ տեքստում առկա «օրենսդրությամբ սահմանված պահանջները», «օրենսդրությամբ սահմանված կարգով»,  «օրենքով սահմանված կարգով» և «օրենքներով և այլ իրավական ակտերով սահմանված կարգով» ձևակերպումներն անհրաժեշտ է վերանայել:
	Ընդունվել է։

	4.Հավելվածի 28-րդ կետում անհրաժեշտ է հստակեցնել, թե համապատասխանության սերտիֆիկատի գործողությունը կասեցնելու կամ դադարեցնելու դեպքում սերտիֆիկացման մարմինը դրա մասին ինչ ժամկետներում և կարգով է տեղեկացնում համապատասխանության սերտիֆիկատը տնօրինողին:
	Ընդունվել է։
27-րդ կետը խմբագրվել է, իսկ 28-րդ կետը հանվել է, քանի որ համապատասխանության սերտիֆիկատի գործողությունը կասեցման կամ դադարեցման գործընթացները սահմանված են Հայաստանի Հանրապետության կառավարության 2014 թվականի հունվարի 16-ի N 56-Ն որոշմամբ։






